Ra 5, Te Whakaaturanga o to tatou Ariki — Rapare/Taite i te ata

He Karakia mo nga Rapare/Tdaite o te "Wa noa iho”, o ia rd ranei o te wd o te
Whakaaturanga

N3, ka haere mai etahi Maki i te rawhiti ki Hiruharama, ka mea, “Kei
hea ténei kua whanau nei hei kingi mo nga Harai? I kite hoki matou i
tona whett i te rawhiti, &, ka tae mai nei ki te koropiko ki a ia.”

Matiu 2.1b, 2

E te Matua i te Rangi

Na tou whett kororia i arahi nga tohunga o onamata
Kia taitaki ki te kingi o nga kingi

E takoto ana i te whare kararehe

Uakina nga matapihi o te rangi

Kia kite matou i te tama a te Atua

Me te whakapono

Ko ia taturu te Karaiti te Tama e taria nei. Amine.

Te Kupu a te Atua

Etahi o enei Waiata a Rawiri, ko ratou e whakarite ana i te Maramataka o te
tau ranei, a, ka mutu ia waiata, ia waiata, i nga ra katoa o te tau, na, ko
tenei,

Kororia ki...

Te Wiki tuatahi, me nga Ratapu o te Whakaaturanga — Waiata 67

1 Ma te Atua tatou e atawhai, mana tatou e manaaki; ®
mana e mea kia ttaho tona mata ki a tatou;

2 kia matauria ai tau ara ki runga ki te whenua,
tau whakaoranga i roto i nga tauiwi katoa.

3 Kia whakamoemiti nga iwi ki a koe, e te Atua, ®
kia whakamoemiti nga iwi katoa ki a koe.



4 Kia koa nga tauiwi, kia waiata i te hari; ®
nod te mea ka tika tau whakawa mo nga iwi,
a, ka kawana koe i nga tauiwi o te whenua.

5 Kia whakamoemiti nga iwi ki a koe, e te Atua, ®
kia whakamoemiti nga iwi katoa ki a koe.

6 Kua tuku mai nei te whenua i ona hua;
a, ka manaaki te Atua, to tatou Atua, i a tatou.

7 Ka manaaki te Atua i a tatou; e
a, ka wehi nga pito katoa o te whenua i a ia.

Te Wiki tuarua, me nga Rahina/Mane o te Whakaaturanga — Waiata
99

1 Ko Thowa te Kingi; kia wiri nga iwi; ®

E noho ana ia i waenganui i nga kerupima; kia ngaueue te whenua.
2 He nui a Thowa i Hiona;

kei runga ake ia i nga iwi katoa.
3 Kia whakamoemiti ratou ki tou ingoa nui, whakamataku. e

He tapu ia!

4 E matenui ana hoki te kaha o te kingi ki te whakawa tika;
ko koe hei whakaptmau i te pono; ®
he whakawa tika, he hekore tau mabhi i roto i a Hakopa.

5 Whakanuia a Thowa, t0 tatou Atua; ®
koropiko ki tona ttiranga waewae. He tapu ia!

6 Ko Mohi raua ko Arona i roto i ana tohunga,
me Hamuera i roto i te hunga e karanga ana ki tona ingoa. ®
I karanga ratou ki a Ihowa,
a, whakahoki kupu ana mai ia ki a ratou.



7 I korero ia ki a ratou i roto i te pou kapua; ®
i pupuri ratou i ana whakaaturanga,
i te tikanga i whakatakotoria e ia ki a ratou.

8 E Thowa, e to matou Atua, i whakahoki kupu koe ki a ratou; e
he Atua tohu koe i a ratou, otiia,
i rapu utu ano koe mo a ratou mabhi.

9 Whakanuia a Thowa, to tatou Atua,
koropiko atu i tona maunga tapu; ®
he tapu hoki a Thowa, to tatou Atua.

Te Wiki tuatoru, me nga Rati/Tiirei o te Whakaaturanga — Waiata
97

1 Ko Thowa te Kingi, kia hari te whenua,
kia koa nga tini moutere!

2 Ko te kapua me te pouri kei ona taha katoa; ®
ko te tika, ko te whakawa, te taranga o tona torona.

3 He kapura e haere anai muaiaia, ®
a, pau ake ona hoariri a taka noa.

4 Marama tonu te ao 1 ana uira; ®
i kite te whenua, a, wiri ana.

5 Rewa noa nga maunga, ano he ware pi, i te aroaro o Thowa,
i te aroaro o te Ariki o te whenua katoa.

6 E whakapuakina ana e nga rangi tona tika; ®
a, e kitea ana e nga iwi katoa tona kororia.

7 Kia whakama katoa te hunga e mahi ana ki nga whakapakoko,
e whakamanamana ana ki nga atua horihori; e
koropiko ki a ia, e nga atua katoa.



8 I rongo a Hiona, &, koa ana; ®
whakamanamana ana nga tamahine o Hiara, e Thows,
ki au whakaritenga.

9 Ko koe hoki, e Ihow3, kei runga noa ake i te whenua katoa; ®
kua whakanuia koe ki runga noa ake i nga atua katoa.

10 E te hunga e aroha ana ki a Thow3, e kino ki te hg; e
e tiakina ana e ia nga wairua o tana hunga tapu;
e whakaorangia ana ratou e ia i nga ringa o te hunga kino.

11 Kua oti te marama te whakato mo te hunga tika; ®
me te koa mo te hunga ngakau tapatahi.

12 Kia hari ki a Thowa, e te hunga tika; ®
whakamoemiti ki tona ingoa tapu!

Te Wiki tuawha, me nga Raapa/Wenerei o te Whakaaturanga -
Waiata 21

1 Ka hari te kingi ki tou kaha, e Thows; e
ano te nui o tona whakamanamana ki tau whakaoranga!

2 Kua homai e koe ki a ia ta tona ngakau i hiahia ai; ®
kthai ano i kaiponuhia e koe ta ona ngutu i inoi ai.
3 Kei mua nei hoki koe i a ia e homai ana
i nga manaakitanga o te pai; ®
karaunatia ana e koe tona matenga ki te tino koura.

4 He ora tanaiinoi aiia koe, ®
a, kua homai e koe ki a ia, he roa noa atu nga ra ake ake.

5 Te nui tona kororia i tau whakaoranga; e
uhia ana ia e koe ki te honore, ki te kororia.

6 Nau hoki ia i mea kia manaakitia rawatia ake ake; ®
whakaharitia ana ia e koe ki te koa o tou mata.



7 E whakawhirinaki ana hoki te kingi ki a Thowa; e
e kore ano ia e whakangaueuetia,
he atawhai hoki no te Runga Rawa.

8 Ka mau i tou ringa ou hoariri katoa; ®
ka mau i tou ringa matau te hunga e kino ana ki a koe.

9 Ka meinga ratou e koe,
kia rite ki te oumu kapura i te wa e riri ai koe; ®
e horomia ratou e Thowa ina weriweri ia,
a, ma te kapura ratou e kai.

10 Ka whakamotitia e koe 0 ratou hua i runga i te whenua, ®
O ratou uri 1 waenganui o nga tama a te tangata.

11 He kino hoki ta ratou i whakatakoto ai mou,
he mahi nanakia ta ratou i whakaaro ai, ®
kihai nei i taea e ratou.

12 MO reira ka meinga e koe kia tahuri 0 ratou tuara, ®
ina whakatikaia e koe au pere i runga i au aho ki 6 ratou mata.

13 Kia whakanuia koe, e Thow3, i runga i tou kaha! e
Ka waiata matou, ka himene ki tou nui.

Te Wiki tuarima, me nga Rapare/Taite o te Whakaaturanga — Waiata
29

1 Hoatu ki a Thowa, e nga tama a te hunga nunui, ®
hoatu ki a Ihowa te kororia me te kaha.

2 Hoatu ki a Ihowa te kororia e rite ana mo tona ingoa, ®
koropiko ki a Thowa i roto i te ataahua o te tapu.

3 Kei runga te reo o Thowa i nga wai;
e papa ana te whatitiri a te Atua o te kororia; ®
kei runga a lhowa i nga wai maha.



4 Kaha tonu te reo o Thowa3;
kororia tonu te reo o Thowa.

5 Mongamonga noa nga hita i te reo o Ihowa; e
ina, mongamonga noa i a Thowa nga hita o Repanona.

6 Ko ia hei mea i a ratou kia mokowhiti, ano he ktiao;
a Repanona raua ko Hiriona, ano he kaiao kau maka.

7 E wehewehe ana te reo o Thowa e
i nga mura ahi.

8 Wiri ana te koraha i te reo o Thowa; e
wiri ana i a Thowa te koraha o Karehe.

9 Whanau ana nga hata i te reo o Thowa,
tthorea ana nga ngahere kia tahanga; ®
i tona temepara ko te kupu a te katoa, “Kororia!”
10 I noho a Thowa hei kingi i runga i te waipuke; ®
ae, ka noho a Thowa hei kingi, ake ake.

11 Ka homai e Thowa he kaha ki tana hunga;
he rongo mau ta Ihowa manaaki mo tana hunga.

Te Wiki tuaono, me nga Ramere/Paraire o te Whakaaturanga -
Waiata 57

1 Tohungia ahau, e te Atua, tohungia ahau,
e whakawhirinaki ana hoki toku wairua ki a koe; ®
ae, ka piri ahau ki raro ki te taumarumarutanga o ou pakau,
kia pahemo ra ano énei mate.

2 Ka karanga ahau ki te Atua, ki te Runga Rawa, ®
ki te Atua e oti ai aku mea katoa.

3 Ka unga mai e ia he kaiwhakaora moku i te rangji,
ina tawai te tangata e mea ana kia horomia ahau; e

Ka unga mai e te Atua tana mahi tohu me tona pono.

4 Kei waenganui toku wairua i nga raiona; ®
e takoto ana ahau i waenganui i te hunga e kaia ana e te ahi;
i nga tama hoki a te tangata, he tao nei 0 ratou niho, he pere,
he hoari koi ano 0 ratou arero.

5 Kia whakanuia koe, e te Atua, ki runga ake i nga rangi; ®
hei runga atu i te whenua katoa tou kororia.

6 Kua whakatakotoria e ratou he kupenga mo oku takahanga,
kua piko toku wairua; ®
kua keria e ratou he poka ki toku aroaro,
a, taka iho ko ratou ano ki roto.

7 Pamau tonu toku ngakau, e te Atua, pamau tonu toku ngakau; ®
ka waiata ahau, ae, ka himene ahau.

8 E ara, e toku kororia! E ara, e te hatere, e te hapa; ®
ka ara wawe ano ahau.

9 Ka whakamoemiti ahau ki a koe, e te Ariki,

1 waenganui i nga iwi; ®

ka himene ki a koe i waenganui i nga tauiwi.
10 He nui hoki tau mahi tohu,

a tutuki noa ki nga rangi, me tou pono a tutuki noa ki nga kapua.
11 Kia whakanuia koe, e te Atua, ki runga i nga rangi; ®

hei runga i te whenua katoa tou kororia.

Te Wiki tuawhitu, me nga Rahoroi/Hatarei o te Whakaaturanga —
Waiata 148

1 Whakamoemititia a Thowa!
Whakamoemititia a Thowa i runga i nga rangi; ®
whakamoemititia ia i nga wahi tiketike!

2 Whakamoemititia ia, e ana anahera katoa; ®
whakamoemititia ia, e ana mano whaioio!



3 Whakamoemititia ia, e te ra, e te marama; ®
whakamoemititia ia, e nga whettt whakamarama katoa!
4 Whakamoemititia ia, e nga rangi o nga rangi, ®
e nga wai hoki o runga atu i nga rangi.
5 Kia whakamoemititia e ratou te ingoa o lhowa;
nana hoki i whakahau, &, kua hanga ratou.

6 Nana hoki aua mea i whakaptimau ake ake; ®
i whakatakotoria e ia he tikanga e kore e taka.

7 Whakamoemititia a lhow3, i runga i te whenua,
e nga tarakona [taniwha], e nga rire katoa;

8 e te kapura, e te whatu; e te hukarere, e te kohu;
e te tipuhi, e mahi nei i tana kupu!

9 E nga maunga, e nga puke katoa; ®
e nga rakau hua, e nga hita katoa;

10 e nga kirehe, e nga kararehe katoa; ®
e nga mea ngokingoki, e nga manu whai pakau!
11 E nga kingi o te whenua, e nga iwi katoa, ®
e nga rangatira, e nga kaiwhakawa katoa o te whenua,

12 e nga taitama, e nga taitamahine, ®
e nga koroheke ratou ko nga tamariki!

13 Kia whakamoemititia e ratou te ingoa o Thowa; e
nona anake hoki te ingoa e nui ana;
kei runga ake i te whenua, i te rangi, tona kororia.

14 Ko ia hoki te kaiwhakaara o te haona o tana iwi;
e whakamoemititia ana e ana tangata tapu katoa;
e nga tama a Tharaira, e te iwi e tata ana ki a ia. ®
Whakamoemititia a Thowa!



Waiata Whakamoemiti na te Kawenata Hou
ko tenei
Waiata Whakamoemiti tuatahi

1 “Tika tonu, e te Ariki, kia riro i a koe te kororia,
me te honore, me te kaha.

2 Nau hoki i hanga nga mea katoa, ®
a, nau i pai i takoto ai aua mea, i hanga ai.”
3 “Pai tonu koe, e te Karaiti, i whakamatea hoki koe, ®
a, hokona ana matou e koe hei hunga ma te Atua ki ou toto,

4 A, hokona ana matou i roto i nga hapu, i nga reo,
i nga huihuinga tangata, i nga iwi katoa; ®
a, meinga ana ratou e koe hei kingi, hei tohunga ki t6 matou Atua.”
5 “Waiho atu i ténei e noho nei i runga i te torona, i te Reme hoki, ®
te whakapai, te honore, te kororia, te kaha a ake ake! Amine!”
Nga Whakakitenga na 4.11; 5.9, 10, 13
Kororia ki . ..

ko tenei ranei
Waiata Whakamoemiti tuarua

1 Ko Karaiti Thu to tatou Ariki i whakakitea mai
i roto 1 te kikokiko, e
he mea whakatika na te Wairua,

2 i kitea e nga anahera, ®
i kauwhautia nei i roto i nga tauiwi,

3 I whakaponohia nei i te ao, ®
i tangohia atu ki te kororia.

4 Mana e whakakite mai a ona ake wa,
ko ia anake nei hoki te Mea kaha, te Mea koa,
te Kingi o nga kingi, te Ariki o nga ariki.



5 Ko ia anake e kore e mate,
e noho ana ia i te marama e kore e taea atu e tetahi;

6 Kahore ia i kitea e tetahi tangata,
kahore ano hoki e ahei kia kitea. ®
Waiho atu i a ia te honore me te kaha ake ake. Amine.

1 Timoti 3.16; 6.15, 16
Kororia ki ...

Nga Panui Karaipiture

ko tetahi o enei panui, ko tétahi no te Maramataka o te tau ranei

Te Wiki tuatahi, me nga Ratapu o te Whakaaturanga

Na, ka mea e Thowa ki a Aperahama, “He pono ka hoki mai ano ahau
ki a koe a te huringa mai ano o te wa; &, ka whai tama tau wahine, a
Hara.” N3, ka rongo atu a Hara i te kiwaha o te téneti, i muri i a ia.
N3, kua koroheke rawa a Aperahama raua ko Hara, kuao maha o6
raua ra; kua mutu a Hara te pera me etahi wahine. N3, ka kata a Hara
i rotoiaia, ka mea, “Ka rtruhitia nei ahau, a téra ranei ahau e whai
koa, he koroheke nei ano hoki toku ariki?” N3, ka mea a Thowa ki a
Aperahama, “He aha a Hara i kata ai, i mea ai, “He pono, ka whanau
tamariki ranei ahau, he raruhi nei hoki ahau?” He pakeke rawa ranei
tetahi mea ki a Thowa? Kei te taima i whakaritea, kei te hurihanga
mai o te wa, ka hoki mai ahau ki a koe, 3, ka whai tamaiti a Hara.”
Kenehi 18.10-14

Te Wiki tuarua, me nga Rahina/Mane o te Whakaaturanga

N3&, me pehea ta ratou karanga ki a ia, ki te kahore i whakapono ki a
ia? Me pehea hoki ta ratou whakapono ki a ia, ki te kahore i rongo ki
a ia? Me pehea hoki e rongo ai, ki te kahore he kaikauwhau? A, me
pehea e kauwhau ai, ki te kahore e tonoa? Ko te mea ia i tuhituhia,
“Ano te ataahua o nga waewae o te hunga kawe mai i te rongo

whakahari o nga mea papai!”

Roma 10.14-15

Te Wiki tuatoru, me nga Ratai/Tiirei o te Whakaaturanga

Ka mea a Mohi, “Na, me patu e koe te Kapenga ki a Thow3, ki tou
Atua, o te kahui hipi, o te kahui kau, ki te wahi e whiriwhiri ai a
Ihowa kia waiho tona ingoa ki reira. Kaua e kainga tahitia te paraoa
réewena me taua mea. Kia whitu nga ra e kai ai koe i te taro
réewenakore me taua mea, ara i te taro tangihanga; i haere potatutatu
mai hoki koe i te whenua o Thipa; kia mahara ai koe ki te ra i puta
mai ai koe i te whenua o Thipa i nga ra katoa e ora ai koe.”
Tiuteronomi 16.2-3

Te Wiki tuawha, me nga Raapa/Wenerei o te Whakaaturanga

Ka mea a Mohi, “Ka waiho e ahau i ténei ra te rangi me te whenua
hei kaititiro i a koutou, kua hoatu e ahau ki tou aroaro te ora me te
mate, te manaaki me te kanga: na reira, manakohia te ora, kia ora ai
koutou ko ou uri; aroha ki a Thowa3, ki tou Atua, whakarongo ki tona
reo, piri atu hoki ki a ia. Ko ia hoki tou ora, te whakaroanga atu mo
ou ra; kia noho ai koe ki te whenua i oati ai a Thowa ki ou matua kia
hoatu ki a ratou, ki a Aperahama, ki a Thaka, ki a Hakopa.”
Tiuteronomi 30.19-20

Te Wiki tuarima, me nga Rapare/Taite o te Whakaaturanga

Ko te hunga katoa hoki o koutou kua iriiria ki roto ki a te Karaiti, kua
kakahuria e koutou a te Karaiti. Kahore he Hiirai, kahore he Kariki,
kahore he pononga, kahore he rangatira, kahore he tane, wahine
ranei; he tangata kotahi tonu hoki koutou katoa i roto i a Karaiti Thu.
A, ki te mea na te Karaiti koutou, he whanau na Aperahama, mo
koutou hoki te kdinga i runga i te kupu whakaari.

Karatia 3.27-29

Te Wiki tuaono, me nga Ramere/Paraire o te Whakaaturanga
Ko koutou ia he iwi whiriwhiri, he tohungatanga kingi, he iwi tapu,

he iwi kua riro pt mai ma te Atua; hei whakapuaki i nga pai o te
kaikaranga i a koutou i roto i te pouri ki tona marama whakamiharo.
I mua ehara i te iwi, indianei ia he iwi na te Atua: kihai nei i tohungia
i mua, inaianei ia ka tohungia.

1 Pita 2.9-10

Te Wiki tuawhitu, me nga Rahoroi/Hatarei o te Whakaaturanga

Ka mea a Iraira ki a Eriha, “Tonoa mai, ko te aha e meatia e ahau mau
i ahau kiano kia wehea noatia i a koe.” Ano ra ko Eriha, “Kia
rereruatia mai ki ahau te wahi wairua i a koe na.” N3, ka mea téra,
“He mea pakeke tau i tono mai na; he ahakoa ra, ki te kite koe i ahau
e tangohia atu ana i a koe, ka rite ki tau na; ki te kahore, ka kore e
péna.” Na, i a raua e haere ana, me te korero haere, ka puta mai tetahi
hariata ahi me nga hoiho ahi, a, wehea ana raua tokorua; &, kake ana
a Iraia i roto i te tokauati ki te rangi. A, ka kite a Eriha, ka karanga ia,
“E toku papa, e toku papa, e nga hariata o Tharaira, e ona kaieke
hoiho!”

2 Nga Kingi 2.9-12a

Te Waiata a Hakaraia

Kianga mo nga ra noa iho

Kua watea matou kia koropiko wehi kore atu; ®

i runga i te tapu, i te tika, i nga ra katoa e ora ai matou.

Kianga mo te wa o te Whakaaturanga, ranei

Ko tenei te Karaiti, te mea i whiriwhiri ai ma te Atua, ®

te mea i mauria mai he oranga ki nga iwi o te ao.

Kianga mo nga ra o nga Kaiwhakaako me nga Kaipanui whakapono, ranei
Ko ratou kua whai whakaaro

kia whiti piataata ratou e rite ana i nga rangi; ®

me ratou kua whakaakona he maha nga tangata i te tika

kia whiti e rite ana i nga whett mo ake tonu atu.

Kianga mo nga ra o nga Pthopa, ranei
Ka hoatu e ahau he hepara mo koutou, ko aku i pai ai ®
ka whangaia ano koutou e ratou ki te matauranga, ki te whakaaro

pai.

% Kia whakapaingia te Ariki, te Atua o Tharaira: ®
kua titiro mai hoki ia, kua hoko i tana iwi.

Kua whakaarahia ake e ia he haona whakaora mo tatou:
i roto i te whare o Rawiri, o tana pononga.

Ko tana hoki ia i korerotia e te mangai o ana poropiti tapu: ®
no te timatanga iho ano o te ao:

Hei whakaora i a tatou i 0 tatou hoa whawhai: e
i te ringa and o te hunga katoa e kino ana ki a tatou;

Hei whakaputa i te mahi tohu ki 6 tatou tapuna: e
hei whakamahara ki tana kawenata tapu;

Ki te oati i oati ai ia ki a Aperahama: ®
ki to tatou tupuna.

Kia tukua mai e ia ki a tatou he ora i te ringa
o O tatou hoa whawhai:
kia mahi wehikore tatou ki a ia,

I runga i te tapu, i te tika, ki tona aroaro: ®
i nga ra katoa e ora ai tatou.

A, ko koe, e tama, ka kiia ko te poropiti a te Runga rawa: e
e haere hoki koe i te aroaro o te Ariki, hei whakapai i ona ara;

Hei whakamatau i tana iwi ki te ora: ®
i 0 ratou hara e murua ana;

He mea hoki na te aroha, na te mahi tohu a to tatou Atua: ®
na reira hoki i puta mai ai te ptiaotanga o runga ki a tatou,

Hei whakamarama i te hunga e noho ana i te pouri, i te atarangi hoki
o te mate: ®
hei whakatika i 6 tatou waewae ki te huarahi o te rangimarie.
Ruka 1.68-79
Kia whakakororiatia te Matua, te Tama: °®
me te Wairua Tapw;
ko te ritenga ia i te timatanga, a ténei ano inaianei: °
a ka mau tonu iho, a ake ake. Amine.
ko tenei ranei
Kororia ki te Matua, ki te Tama,
ki te Wairua Tapu; ®
mai i te timatanga, ki ténei wa,
a, haere ake nei. Amine.

Kianga ano

Nga Inoi

Nga o1 takawaenga me nga whakawhetai
E te Ariki, kia aroha mai.

E te Karaiti, kia aroha mai.

E te Ariki, kia aroha mai.

Te Inoi mo te ra, te noi mo te Rapare/Tdite, te tnoi mo te Whakaturanga
ranei

Te Inoi mo te Rapare/Taite

E te Atua kaha rawa,

whakakitea mai ana e tau Tama te nui o tou aroha whakaora,

i roto i ana tohu me ana mahi whakamiharo;

whakahoutia mai tau iwi ki tou aroha noa i te rangj,

a iroto i 0 matou ngoikoretanga

whakaukaukaina matou ki tou mana whakahira;

ko Thu Karaiti to matou Ariki.

Amine.

Te Inoi mo te Whakaaturanga

E te Atua, na te tohu o tetahi whett

koe i whakakite ai i tau Tama i a Thu Karaiti ki nga tauiwi;
tukua tau Hahi kia ttaho hei marama ki nga iwi,
kia kite ai te ao katoa

i te ahurei o tou kororia;

ko Thu Karaiti to matou Ariki.

Amine.

Te Inoi a te Ariki

E tatari ana mo te whakakotahi o nga iwi o te ao, a,
kua akona nei tatou e to tatou Ariki, ka Tnoi tatou.

E t0 matou Matua i te rangi
Kia tapu tou Ingoa.
Kia tae mai tou rangatiratanga.
Kia meatia tau e pai ai
ki runga ki te whenua,
kia rite ano ki to te rangi.
Homai ki a matou aianei
he taro ma matou mo tenei ra.
Murua 0 matou hara,
Me matou hoki e muru nei
i 0 te hunga e hara ana ki a matou.
Aua hoki matou e kawea kia whakawaia;
Engari whakaorangia matou i te kino:
Nou hoki te rangatiratanga, te kaha,
me te kororia,
Ake ake ake. Amine.

Te manaakitanga

= Ma te Atua o te timanako,
e whakat 0 tatou ngakau

ki te koa, ki te rangimarie
kia pono ai tatou,

i runga i te ihi, i te mana,

o te Wairua Tapu. Amine.

I te wa o te Whakaaturanga, ko ténei ranei:

% E te Karaiti, te Tama a te Atua, whakakoatia 0 matau ngakau ki te
rongopai o te Rangatiratanga o te Atua. Amine.

Kia whakapaingia te Ariki.

Ki te Atua ia te whakawhetai.

